Izquierda-Ezkerra parlamentu-taldeko foru parlamentari José Miguel Nuin Moreno jaunak Trenasak aurkeztutako enplegu-erregulazioko espedientea, 58 lanpostu deuseztatzekoa, saiheste aldera Nafarroako Gobernuak CAF taldearen aurrean eginen dituen jarduketei buruz idatziz erantzuteko egindako galderari dagokionez (PES-134), hau erantzun dio Nafarroako Gobernuko Ekonomia, Ogasun, Industria eta Enpleguko kontseilariak:
Nafarroako Gobernuak Trenasan lana bermatzeko egin dituen jarduketei dagokienez, argi dago Foru Gobernuaren nahirik handiena Nafarroaren eremuko enpresetan ahalik eta lanpostu gehien mantentzea dela, enpresa-sarea eta jarduera ekonomikoa finkatu eta indartzeko. Horregatik, lehenago aurkeztu zen enplegu-erregulazioko espedientean lan-kontratu jakin batzuk eteteko baimena eskatu zenez, harremanak egon ziren Castejongo Trenes de Navarra, S.A. enpresarekin. Enpresa horrek esan zuenez, zeharkako lan-eskuaren zati handi bat dibertsifikazio-proiektuetan eta trenbide-sektorearekin zerikusirik ez duten produktuen bestelako garapen batzuetan ari zen. 

Beste alde batetik, Arriskuen Prebentziorako eta Lanaren Zuzendaritza Nagusian aurkeztutako erregulazioko espedienteetan, eragindako enpresetan lan-harremanei balio erantsirik handiena ekartzen duen jarduketetako bat, bi aldeen artean –enpresaren eta batzordearen artean– jarrerak hurbiltzeko saioa izaten da, hala, ahal den neurrian, planteatzen diren iraungipenen eraginak arintzen direlako. Esku-hartze hori, interesa duen aldeetako batek edo enpresa-batzordean dagoen sindikatuetako batek eskatzen duenean egiten da. Kasu honetan, kontsultak egiteko epean, zuzenean eragindako alderdi negoziatzaileek soilik hartu dute parte, eta Arriskuen Prebentziorako eta Lanaren Zuzendaritza Nagusiak ez du zuzenean esku hartu, negoziazio-aldiari buruz sindikatuen eta enpresaren bitartez noizean behin jasotzen diren informazioak bazter utzita; eta azkenean, bi aldeak ados jarri dira kaleratzeei eta kaleratze horiek egiteko baldintzei buruz.
Sailak Arriskuen Prebentziorako eta Lanaren zuzendari nagusiaren otsailaren 21eko 205/2012 ebazpenaren bidez baimendutako lan kontratuak eteteko EEEren edukia eta baldintzak betetzearen gainean egindako kontrolari dagokionez, Trenes de Navarra, S.A. enpresari baimena eman zitzaion 91 langileren kontratuak 110 laneguneko epean eten zitzan, 2012ko martxoaren 1etik irailaren 30era bitartean. Gainera, lan agintaritzak etenaldiaren egun kopurua nabarmen murritz zedila lortu zuen. Hasieran proposatu ziren 180 egunetatik gehienez 110era. Ebazpen horretan, emandako baimena gauzatzeko daten berri eman zezala eskatu zitzaion enpresari. Hala ere, espedientean ageri den dokumentazioa kontsultatu ondoren, ez da inon ageri komunikazio horiek egin direnik. Baimena nola erabiltzen den egiaztatu eta kontrolatzea ez da lan agintarien eskumenetako bat. Aitzitik, baimenaren baldintzak urratu diren jakiteko eskuduna gizarte jurisdikzioa da.

Dena dela, Arriskuen Prebentziorako eta Lanaren Zuzendaritza Nagusiak Estatuko Lan Zerbitzu Publikoan dauden datuak kontsultatu ditu, baimena nola erabili den egiaztatzeko. Baimenean azaltzen ziren hilabeteen erabilerako egutegiak jaso ondoren ikusi da enpresak ez dituela gainditu etenaldirako baimendutako mugak.
Laguntzen zerrenda
ENPRESA SUSTAPENAREN ZERBITZUA
TRENES DE NAVARRA, S.A. 
-Azken 5 urteetan ordaindutako inbertsiorako eta enplegurako laguntzak jarraian zehaztuko dira:
	Esp. zk.
	Inbertsioaren aldia
	Eginiko inbertsioa
	Laguntza (%)
	Inbertsiorako diru-lag.
	Postu finkoak
	Enplegurako diru-lag.
	Diru-lag. guztira

	5605
	2006/2008
	7.970.298
	% 15
	1.091.250
	51
	153.258
	1.244.508

	6143
	2007/2010
	5.981.365
	% 7
	357.000
	
	
	357.000

	Guztira
	
	13.951.663
	
	1.448.250
	51
	153.258
	1.601.508


-Nafarroan ekonomia sustatzeko laguntzen babespean emandako laguntza, ordaindu gabe:
	Esp. 
zk.
	Inbertsioaren aldia
	Aurreikusitako inbertsioa (*)
	Laguntzaren %
	Inbertsiorako diru-lag.
	Ordainketaren data

	MTI2
	2010
	3.160.000
	25% (*)
	500.000
	2013


(*) Laguntzaren ehuneko hori eman egin zen, enpresak 30 lanpostu finko berri sortzea aurreikusi zuelako
-Produktibitatea hobetzeko emandako laguntzak jarraian zehaztuko dira:  

Produktibitatea hobetzeko emandako laguntza, 19.550 euro, ordaintzeko dago, EEEren gaiaren inguruan zer erabaki zain. Araudiak behartuta, emandako laguntzak itzultzeko eskatzen dugu beti, horretarako baldintzak betetzen badira.

BERRIKUNTZARAKO ETA EZAGUTZAREN TRANSFERENTZIARAKO ZERBITZUA
	Zenbakia
	Izenburua
	Eskaeraren data
	Onarturiko aurrekontua
	Emandako diru-laguntza

	10.616
	Altzairu austenitikozko kutxak fabrikatzeko prozesua

	31/01/2007
	3.331.800
	466.452

	11.904
	Altzairu austenitikozko egiturak diseinatu eta garatzea
	19/12/2007
	113.250
	13.590


Hori guztia jakinarazten dizut Nafarroako Parlamentuko Erregelamenduaren 194. artikulua betez.
Iruñean, 2012ko urriaren 26an
Ekonomia, Ogasun, Industria eta Enpleguko kontseilaria: Lourdes Goicoechea Zubelzu
